
SUĠĠERIMENTI

Il-Kumitat għall-Iżvilupp jistieden lill-Kumitat għall-Affarijiet Barranin, bħala l-kumitat 
responsabbli, sabiex jinkorpora s-suġġerimenti li ġejjin fir-rapport tiegħu:

1. Jindika li l-Amerika Ċentrali hija reġjun vulnerabbli b'livelli għoljin ta' inugwaljanza u 
faqar - huwa stmat li 50.3 % tal-popolazzjoni tgħix fil-faqar; ifakkar li l-Ftehim ta' 
Assoċjazzjoni bejn l-UE u l-Amerika Ċentrali, konkluż f'Mejju 2010, jinkludi tliet pilastri 
ewlenin: id-djalogu politiku, il-kooperazzjoni u l-kummerċ;
2. Jilqa' l-fatt li dan il-Ftehim ta' Assoċjazzjoni għandu l-għan li jippromwovi livell akbar ta' 
integrazzjoni bejn iż-żewġ reġjuni, kif ukoll l-integrazzjoni reġjonali fl-Amerika Ċentrali; 
jenfasizza l-opportunitajiet li joffri dan il-Ftehim fir-rigward tat-titjib tal-koeżjoni soċjali u l-
iżvilupp sostenibbli, elementi fundamentali fil-konsolidament tat-tkabbir ekonomiku, l-
istabbiltà soċjali u l-involviment demokratiku; 

3. Jenfasizza li l-benefiċċji li l-Amerika Ċentrali tista' tirċievi fir-rigward ta' preferenzi 
kummerċjali huma notevoli, meta wieħed li s-sostituzzjoni tal-GSP+ bi Ftehim ta' 
Assoċjazzjoni se ġġib magħha sistema ta' impenji bilaterali bla limiti ta' żmien u li n-natura 
tagħhom se trawwem l-investiment, il-liberalizzazzjoni gradwali tal-kummerċ ta' beni u 
servizzi, kif ukoll l-akkwist pubbliku bejn il-partijiet; 

4. Jilqa' l-fatt li dan il-ftehim jinkludi diversi referenzi għad-drittijiet tal-bniedem, l-
importanza li jiġu kkonsolidati u r-rispett tal-prinċipji demokratiċi, u jenfasizza l-importanza 
li jiġi żgurat li dawn l-artikoli tal-ftehim jiġu osservati b'mod strett miż-żewġ partijiet; jindika 
li l-Artikolu 1 tal-Ftehim ta' Assoċjazzjoni jistabbilixxi li d-drittijiet tal-bniedem u r-rispett 
għad-drittijiet u l-libertajiet fundamentali jikkostitwixxu "element essenzjali" tal-Ftehim;

5. Jilqa' l-fatt li l-konsolidament tal-istat tad-dritt f'kull pajjiż fir-reġjun, il-protezzjoni u l-
promozzjoni tad-drittijiet tal-bniedem u l-protezzjoni ambjentali għadhom fatturi ta' prijorità 
fir-relazzjonijiet bejn l-UE u l-Amerika Ċentrali, fid-djalogu politiku u fil-kooperazzjoni, 
għall-fini ta' kollaborazzjoni mal-istituzzjonijiet statali kif ukoll dawk reġjonali u l-atturi tas-
soċjetà ċivili, filwaqt li jenfasizza f'dan il-kuntest il-Kumitat Konsultattiv Konġunt tas-Soċjetà 
Ċivili UE-Amerika Ċentrali u l-ħolqien ta' Kumitat Parlamentari ta' Assoċjazzjoni.

6. Jilqa' l-fatt li l-ftehim iqis l-asimmetrija bejn iż-żewġ blokkijiet; jenfasizza li jista' jkun li l-
Amerika Ċentrali hija r-reġjun fejn l-UE kellha u għad għandha l-impenn ta' solidarjetà u 
kooperazzjoni għall-iżvilupp per capita l-aktar għoli fid-dinja.

